
Annotatsiya. Maqolada naslchilik fermer xo‘jaligi sharoitida har xil sur rang-baranglikdagi 
qorako‘l qo‘zilarning jun tolasining uzunligi,konstitutsiya tiplari, sur rangining ifodalanishi 
o‘rganilib, guruhlararo katta farq ko‘zatilmagan. Faqat kumush sur qo‘zilarning ko‘rsatkichlari 
biroz yuqori bo‘lishi ularda sharoitga moslashish jarayoni ketayotganligidan xabar beradi.

Kalit so‘zlar: Qorako‘l, qo‘zi, kumush sur, tillo sur, rang-baranglik, konstitutsiya, cho‘l, teri, 
jingalak.

Qorako‘l qo‘zilar jun tolasining uzunligi terilarining tovar xususiyatlarini baholashda muhim 
belgi hisoblanadi. Qorako‘l terilarilaridagi turli gul tiplari va shakllarining jun tola uzunligi har xil 
bo‘ladi [1]. 

S.Yu.Yusupov (2010), fikricha jun tola uzunligini faqat seleksiya yo‘li bilan boshqarish mumkin. 
M.A. Ombaev (2008) ushbu belgining nasliy belgi ekanligining ta’kidlash bilan bir qatorda, uning 
oziqlantirish sharoitiga bog‘liq holda sezilarli o‘zgaruvchanlikka ega bo‘lishini qayd etgan.

S.Yu.Yusupov (2010), S.R.Bozorovlar (2015) jun tolasining qo‘zilar tug‘ilgan paytidagi uzunligi 
ularning konstitutsiya tipi, tirik og‘irligi va rangi bilan ma’lum darajada bog‘liqlikda bo‘lishini 
kuzatganlar. Bizning tajribamizda olingan natijalar quyidagi 1-jadvalda keltirilmoqda [2,3].

1-jadval
Har xil rang-baranglikdagi qo‘zilarning jun tolasi uzunligi, mm

(X.Tursunov ma’lumotlari, 2007)

Rang -barangligi Olingan 
qo‘zilar soni

Dumg‘azasida Orqa qirrasida

M±m g S, % M±m G S, %

Kumush sur 106 10,24+0,13 1,13 15,7 11,73±0,12 1,2 14,3

Tillo sur 60 10,41±0,17 1,17 11,9 12,12±0,13 1,4 12,4

Yuqoridagi jadval ma’lumotlaridan ko‘rinib turibdiki, jun tolasining uzunligi kumush sur rang-
baranglikdagi qo‘zilarda dumg‘azasida kaltaroq bo‘lib, 10,24  mm ni, orqa qirrasida  11,73  mm 
ni tashkil qildi, jun tolasining uzunligi nisbatan tillo sur rang barangligi qo‘zilarda uzun bo‘ldi va 
dumg‘azasida 10,41  mm ni, orqa qirrasida  esa 12,12 mm ni tashkil qildi. 

Har xil sur  rang-baranglikdagi qo‘zilarning konstitutsiya tiplari
Qorako‘l qo‘ylari va qo‘zilarining konstitutsiya tiplarini hisobga olish katta ahamiyatga ega. 

Qorako‘l qo‘zilarining konstitutsiya tiplari-bu asosiy belgilaridan biri bulib ushbu belgi ko‘p 
jihatdan qo‘ylarning sog‘ligini, hayotchanligini, cho‘l ekstremal sharoitiga moslanishini va 
mahsuldorligini belgilovchi ko‘rsatkich hisoblanadi. Qorako‘l qo‘zilar tug‘ilganida qay darajada 
rivojlanganligiga, konstitutsiyasiga qarab baholanadi va 3 guruhga bo‘linadi.

Qorako‘l qo‘zilarining mustahkam konstitutsiya tipi – bunday qo‘zilar rivojlananishi me’yorida, 
tirik vazni 4-4,5 kg keladigan, suyaklari baquvvat, normal, tana tuzilishi mutanosib, terisi yupqa, 
tiniq, jun qoplami ipaksimon, o‘rta yaltiroq, jingalaklarning maydaligi o‘rtacha, tana ikkinchi 
darajali qismlarining jun bilan qoplanishi o‘rtacha, terisining zaxirasi, yog‘ terligigi yaxshi va 
o‘rtacha.

Qorako‘l qo‘zilarining qo‘pol konstitutsiya tipi – bu qo‘zilar yiik jussali, vazni 4-6 kg keladigan 
bo‘ladi, suyaklari dag‘al, boshi nisbatan kalta, keng juda do‘ng qanshar, oyoqlari yo‘g‘on, 
gavdasi keng, vazmin, terisi qalin, pishiq yoki kamroq tiniq., bo‘sh, juni aksari dag‘al jingalaklari 
yiriklashgan, lekin o‘rta o‘lchamda bo‘lishi ham mumkin, tana ikkinchi darajali qismlarining jun 
bilan qoplanishi siyrak.

Qorako‘l qo‘zilarining nozik konstitutsiya tipi – ushbu tipdagi qo‘zilar mayda, vazni 3,5 kg 
gacha boradi, suyaklari ihcham, yoki yuz qismi hisobiga uzun tortilgan, tor, profili to‘g‘ri yoki 
sal botiq yupqa, jingalagi maydaroq, goho o‘rtacha, tana ikkinchi darajali qismlarining jun bilan 
qoplanishi qalin, ba’zan biroz siyrakroq bo‘ladi.

Hozirgi paytda zootexniyada, Shu jumladan qorako‘lchilikda P.N.Kuleshov va M.F.Ivanovlarning 
klassifikatsiyasi keng qo‘llanilib, unga asosan qo‘pol, nozik,  bo‘sh va mustahkam konstitutsiya 
tiplariga  ajratiladi.

S.R.Bozorov (2015) konstitutsiya tipi hayvonlarning mahsuldorligi ularning tashqi muhit 
ta’siriga javob reaksiyasiga qarab ifodalanadi deb ta’kidlaydi va, sur qo‘ylar qora rangli qo‘ylarga 
nisbatan konstitutsional jihatdan zaifroq bo‘lib, ularni oziqlantirish va asrashga alohida e’tibor 
berish lozim.

S.R.Bozorov (1998), S.B.Sattorov, M.Egamkulov, S.R.Bozorov (2001)  ta’kidlashicha 
mustahkam konstitutsiyali qo‘ylarni juftlash 81 % Shu tipdagi avlodlar olish imkonini beradi. 

S. Yu.Yusupov (2010) S.R.Bozorov (2015) va boshqalar konstitutsiya tiplarining ahamiyatiga 
katta e’tibor berib, bonitirovka paytida qo‘zilarni ushbu ko‘rsatkich bo‘yicha ham baholash 
lozimligini aytib o‘tgan [2,3].

2-jadval
Har xil rang-baranglikdagi qo‘zilarning konstitutsiya tiplari, %

Rang -barangligi Qo‘zilar soni
Nozik Mustahkam Qo‘pol

    n %     n %      n %

Kumush sur 106 14 13,2 75 70,8 17 16,0

Tillo sur 60 7 11,7 42 70,0 11 18,3

Yuqoridagi 2-jadval ma’lumotlaridan ko‘rinib turibdiki, kumush sur rang barangligi qo‘zilarda 
nozik konstitutsiya tipidagi qo‘zilar nisbatan ko‘p bo‘lib 13,2 % ni tashkil qildi. Tillo sur rang 
barangligidagi qo‘zilarda qo‘pol konstitutsiya tipidagi qo‘zilar ko‘p bo‘lib 18,3  % tashkil qildi. 
Mustahkam konstitutsiya tipidagi qo‘zilar chiqimi kumush va tillo sur rang barangligidagi 
qo‘zilarda deyarli bir xil bo‘ldi. Rang-baranglik va konstitutsiya tipi o‘tasida sezilarli aloqadorlik  
yo‘q ekan.

Har xil rang-baranglikdagi qo‘zilarda sur rangining ifodalanishi
Sur qo‘zilarda rangining ifodalanishi asosiy sifat ko‘rsatkichlaridan biri bo‘lib ushbu belgi 

nasldan naslga o‘tuvchi ko‘rsatkich hisoblanadi, Shuningdek bu ko‘rsatkich tashqi muhit ta’siriga 
ham bog‘liqdir, asosan bu yaylov sharoitidir. Ushbu ko‘rsatkichning kuchli darajada ifodalanishi 
qo‘zilarning nasllik qiymatini belgilashda, qorako‘l terilarning esa tovar qiymatini baholashda 
muhim va  seleksion ahamiyat kasb etadigan belgi hisoblanadi hamda nasl uchun qoldirilayotgan 
qo‘zilarda ushbu ko‘rsatkichga katta e’tibor berilishi talab etiladi.

Qorako‘l qo‘zilarida sur rangi tola uzunligi bo‘yicha pigment moddasining notekis taqsimlanishi 
natijasida hosil bo‘ladi. Bunda  pigment tola asosida ko‘prok, tarqalib unga to‘q, rang,  uchki 
qismida esa kamaya borib, har xil och rang-baranglik beradi. Bu belgining kuchli darajada 
ifodalanishi qo‘zilarning naslini belgilash, qorako‘l terilariping tovar qimmatligini baholashda 
muhim va birinchi darajali seleksion ahamiyat kasb etadi (3-jadval).



9
Октябрь  2021  20-қисм Тошкент

3-jadval
Har xil rang-baranglikdagi qo‘zilarda sur rangining ifodalanishi (%)

Rang-barangliklar Qo‘zilar soni A’lo Yaxshi Qoniqarsiz
n % n % n %

Kumush sur 106 40 37,7 59 55,7 7 6,6
Tillo sur 60 20 33,3 34 56,7 6 10,0

 
Jadval ma’lumotlari ko‘rinib turibdiki sur rangining ifodalanishi kumush sur rang-baranglikdagi 

qo‘zilarda a’lo darajada ifodalangani ko‘p bo‘ldi 37,7% ni tashkil qildi. Tillo sur rang-baranglikdagi 
qo‘zilarda rangining ifodalanishi qoniqarsiz bo‘lgan qo‘zilar  nisbatan ko‘proq bo‘ldi 10,0 foizini 
tashkil qildi va kumush sur rang-baranglikdagi  qo‘zilarga nisbatan 3,4% ko‘p bo‘ldi.

